
Hai kawan-kawan! Saya Aisya. Kisah Duyung Comel 

yang Berani ini dicipta berdasarkan karakter dalam 

imaginasi saya ketika bermain pelbagai permainan 

termasuklah anak patung dan figura. Kisah ini 

dibawakan khas untuk semua penggemar cerita 

dongeng kanak-kanak.

Buat pengetahuan kawan-kawan, semua kisah dalam 

siri Imaginasi Aisya ini adalah karya asal saya dan 

diolah oleh penulis iaitu ibu saudara saya. Rekaan, 

kartun dan susun atur ilustrasi buku ini juga 

dilukis/dihasilkan oleh beliau berdasarkan cadangan 

dan imaginasi saya tau! 

Kini, kawan-kawan yang sudah 

pandai membaca boleh 

mengikuti kisah-kisah menarik 

yang telah ibu saudara saya 

bukukan. Beliau adalah tenaga 

pengajar kursus penulisan 

kreatif. Jadi, kisah yang 

dibukukan ini juga

sesuai untuk

kawan-kawan

jadikan skrip hafalan

untuk sebarang

Pertandingan

bercerita dan lakonan

pentas.

Pada suatu hari, Unicorn pergi ke 

pantai bersama sahabat karibnya, 

Rabbit. Pantai tersebut dinamakan 

Pantai Lolipop, tidak jauh dari tempat 

tinggal mereka. Mereka berdua 

membawa pelampung comel untuk 

mandi di pantai tersebut.

Mereka berenang dengan gembira. 

Unicorn berenang di kawasan tengah 

pantai yang agak dalam, manakala 

Rabbit hanya bermain di pesisir pantai 

yang cetek sedikit.



Sedang Unicorn leka berenang 

berseorangan, tiba-tiba Rabbit menjerit 

memanggil Unicorn dengan nada yang 

teruja. Rabbit memberitahu bahawa dia 

ternampak sesuatu yang berkilau tidak 

jauh daripada tempatnya bermain air. 



Dia memandang objek itu dengan 

penuh rasa ingin tahu. Objek itu adalah 

sebuah pelampung dan reben. 


